
Jemaat Jemaat Allah Al Maséhi
Sabat 03/11/26/120

Teman-teman Sekalian,

Sekali lagi kita menghadapi satu kempen para pereka cerita, kini berkenaan alam sekitar. Saya perhatikan bahawa terdapat para pemimpin di USA sekarang ini yang mengambil posisi “Apakah Pemanasan Global?” Musim sejuk kali ini sangat sejuk di Hemisfera Utara dan kerana itu, ianya tidak berlaku kata mereka. Minggu ini satu karya telah dikeluarkan mengenai kesan pemanasan ini ke atas tudung ais Greenland, dan hairan sekali, ahli-ahli akademik mengatakan bahawa ianya pemanasan. Mereka telah menerbitkan satu peta yang menunjukkan kesan-kesan Pemanasan Global yang kian bertambah ke atas tudung ais Greenland dan mengatakan ia sedang berlaku. Peta-peta dari tahun 1998 hingga 2002 menunjukkan suatu kesan signifikan pemanasan namun para saintis mengatakan bahawa ianya akan mengambil masa satu milenium (seribu tahun) untuk mencair, tetapi juga bahawa dalam 50 tahun seterusnya perubahan-perubahan itu mungkin tidak akan dapat diterbalikkan lagi. Peta-peta itu ada pada laman web kami pada seksyen-seksyen Alam Sekitar dan Pemanasan Global.

Tidakkah kamu rasa semua ini telahpun berlaku sebelumnya? Bukankah kita telah melalui hal ini dalam tahun 1997 apabila kami mengeluarkan karya Pemanasan Global dan Nubuatan Alkitab [218)? Bukankah dikatakan bahawa ianya akan mengambil masa seribu tahun untuk meningkatkan paras air sebanyak 12 inci atau 30 cm? Ia hanya telah mengambil masa 1260 hari. Bukankah Presiden Clinton dan Presiden Bush sebelumnya telah mengatakan, “Saya tidak lihat sebarang perubahan cuaca. Di manakah dia?” “Para saintis saya tidak mengatakan begitu.”

Malah Perdana Menteri Australia sekalipun terpaksa bertahan saja dan mengaku kepada Konferens Milan baru-baru ini bahawa perubahan-perubahan tersebut memang berlaku. Ianya akan memanas sebanyak lima darjah dalam masa 70 tahun dan ini akan membawa tudung ais Greenland bersamanya dan meningkatkan paras air sedunia sebanyak enam meter. Komanwel akan mengetawakan sesiapa Perdana Menteri Komanwel hingga dipandang hina jika mereka masih mengatakan ia tidak berlaku. Terdapat negeri-negeri berpulau yang sedang tenggelam pada masa ini. Bolehkah seorang ahli politik US mengikuti gaya seperti ini dan terlepas begitu saja? Jawapannya terletak pada penyisihan orang awam Amerika. Mereka tidak dimaklumkan dan mereka dapat dipengaruhi untuk berfikir apa saja yang diingini mereka yang mereka-reka cerita. Mereka juga harus mengubah gaya hidup mereka untuk memelihara alam sekitar. Mereka telah dibiasakan bergantung pada undang-undang untuk mengawal kelakuan mereka. Kita sedang dimanipulasi setiap hari sekarang ini dan corak-corak kelakuan kita senantiasa dimanipulasi. Ini tidak bermakna bahawa negara-negara lain, dan khususnya Eropah, tidak melakukan hal ini juga. Mereka mungkin lebih teruk lagi. Di Eropah, ianya satu kesalahan untuk berbicara menentang EU (Kesatuan Eropah). Mereka tidak mempunyai Habeas Corpus dan perbicaraan berjuri. Mereka dibelenggu mentaliti zaman kegelapan sewaktu penindasan Inquisition. Mereka sedang cuba mendorong pihak pentadbiran serta bahagian perkhidmatan awam kita untuk meyakinkan kita bahawa kita tidak memerlukan perbicaraan berjuri, dengan alasan ia melepaskan mereka yang bersalah. Untuk mencapai tujuan ini, beberapa hakim sedang melakukan ini agar kemarahan orang awam memuncak, dan kita akan tertipu dengan lakonan ini, dan setuju untuk menyerahkan kebebasan kita kepada ahli-ahli politik. Orang Amerika mempunyai satu pepatah: “Penipuan paling besar adalah kata-kata; Saya dari pihak kerajaan dan saya di sini untuk membantu.” Dari satu segi, ianya benar bahawa lebih banyak kerajaan kita ada, maka lebih banyaklah kekacauan yang kita alami dalam kehidupan seharian kita.

Jangan sekali-kali menganggap bahawa lebih banyak peraturan dari pihak luaran akan menjamin lebih banyak kebebasan untuk kamu. Disiplin datangnya dari dalam. Ianya wujud dengan mentaati satu set peraturan-peraturan yang komprehensif, dan menurutnya dengan bebas tanpa dipaksa.

Set peraturan paling jelas serta ringkas dan padat yang pernah dicipta adalah Hukum Bersepuluh. Hukum-hukum ini sebenarnya adalah perluasan Dua Perintah Terbesar pada mana bergantungnya seluruh Hukum Taurat serta Kitab Para Nabi. Perintah Utama Pertama [252) mengisahkan kasih sepenuhnya pada Tuhan  sementara Perintah Utama Kedua [257) mengisahkan kasih sepenuhnya terhadap sesama sendiri. Seluruh Hukum Taurat dibina dalam komentar berdasarkan dua Perintah ini.

Nenek moyang kita telah bersumpah nazar kepada Tuhan bahawa kita akan memelihara Perintah-perintah ini. Hukum-hukum ini telah diberikan kepada kita di Sinai oleh Yesus Kristus ke dalam tangan Musa, dan diamanahkan kepada kita agar seluruh dunia dapat mengetahui kehendak Tuhan. Kita telah membiarkan pengaruh-pengaruh lain mengganggu tugas kita. Kita telah membiarkan agama palsu memperkenalkan masuk suatu pemahaman lain tentang Tuhan, HukumNya, serta Kalendar IbadahNya dan mengganggu kepercayaan-kepercayaan kita. Janganlah tertipu. Para pemimpin kita sendiri telah mengkhianati kita sewaktu abad-abad lalu demi kuasa, dan para pemimpin kita sendiri telah berurusan dengan para iblis serta imam-imam mereka. Masalah-masalah yang kita hadapi telah disebabkan ketidaktaatan kita sendiri sebagai satu umat. Masalah-masalah yang dihadapi planet ini juga disebabkan ketidaktaatan serta kebodohan kita sendiri.

Penyalahgunaan kuasa adalah satu penyalahgunaan hak istimewa. Tiada satupun bangsa yang berhak menindas satu bangsa atau kumpulan lain dan harus mempertimbangkan posisinya. Pagi ini, seorang komposer bangsa Amerika telah muncul dalam radio ABC Australia dan dia membuat komen bahawa, sekarang ini, ianya tidak sukar untuk digambarkan sebagai tidak berciri warga Amerika di US. Ingat bahawa kritikan adalah sihat dan kemerdekaan bermula dengan kebebasan bersuara. Tanpanya, kamu tiada apa-apa.

Apabila kita mula berdosa, kita menerima penalti. Yesaya memberitahu kita bahawa kita akan diperintah perempuan dan anak-anak apabila kita berbuat jahat. Adakah ini propaganda cauvinisme kelelakian? Bukan. Apabila satu bangsa berdosa, gaya pemikirannya berubah cacat dan kuasanya hilang. Kaum lelakinya serta kekuatannya kehilangan. Saya akan menangani aspek ini berhubung Yesaya tidak lama lagi.

Kita telah berperang saudara di England pada abad ketujuh belas untuk memastikan keunggulan parlimen serta kemerdekaan individu. Idea ini juga didasarkan pada Magna Carta yang ditandatangani di Runnymede pada tahun 1215. Sekeping salinannya terdapat dalam bekas kaca di dalam Bangunan Parlimen Australia di Canberra. Ingatlah bahawa para pembantah-lah yang telah memelihara Perintah-perintah Tuhan serta hari Sabat, yang mula-mula sekali melakukan kolonisasi Amerika. Kumpulan Pilgrim Fathers bukannya orang yang akur saja, dan mereka memelihara Sabat dan adalah bukan Trinitarian. Mereka digelar kumpulan Brownist sempena salah seorang pemimpin mereka iaitu Robert Browne, seorang guru di Sekolah Kariah St Olaves di Surrey. Ramai yang datang dari Surrey serta tempat-tempat lain di London, yang asal-usul mereka adalah dari kawasan barat di Devon, dan Southwest. Tiga dari pemimpin mereka telah dihukum bunuh sebelum mereka dibenarkan pergi. Mereka telah pergi dan tinggal di Holland selama beberapa tahun sebelum kapal Mayflower dan Speedwell disewa. Kapten Mayflower tinggal di Rotherhithe di Surrey. Lihat karya Perkaitan Belanda Para Bapa Pilgrim [264). Pihak Trinitarian telah menganiaya mereka sewaktu Reformasi di England yang diperintah Elizabeth. Apabila mereka telah menetap di Amerika, orang-orang yang telah mengikuti mereka telah menganiaya mereka dan mereka terpaksa pindah dan membentuk satu koloni lain. Janganlah tertipu. Kepimpinan Protestan Trinitarian sama-sama tidak boleh dipercayai seperti juga Roman Katolik. Hanya apabila golongan Unitarian sudah kuat barulah kebebasan beribadah menjadi lebih pasti, namun keberhalaan dihukum.

Kita perhatikan sekarang ini hujah-hujah bodoh yang disokong orang Yahudi dan Protestan bersama-sama, mengenai apa yang dikenali sebagai hukum-hukum Nuh. Mereka menegaskan bahawa satu set hukum-hukum yang lebih ringkas telah diberikan kepada Nuh untuk para bangsa, dan bahawa hanya bani Israel sahaja yang telah diberikan Hukum Bersepuluh sepenuhnya. Ini adalah dusta. Ianya direka umat Yahudi palsu serta umat Kristian palsu untuk melemahkan Hukum-hukum Tuhan. Pada tahun-tahun yang akan datang nanti, usaha yang lebih besar lagi akan dibuat untuk menghapuskan Hukum-hukum Tuhan serta suku-suku sejati Israel. Tuhan telah mengatakan bahawa Dia akan menggunakan umat itu untuk membawa semua bangsa kepadaNya di bawah pimpinan Yesus Kristus, selaku Raja segala Raja dan Tuan segala Tuan. Pernyataan ini memaksudkan apa yang disebutkannya. Tuhan telah memberikan kita semua satu set Hukum-hukum melalui Yesus Kristus. Kristus-lah yang telah menyembelih binatang-binatang tersebut dan membuat pakaian kulit untuk Adam dan Hawa, dan yang telah memberikan kepada mereka Hukum-hukum Tuhan itu. Kristus-lah, selaku Elohim dan Malaikat Yahovah, yang telah menutup Nuh di dalam Bahtera itu dan mengajarnya dalam jalan yang harus diikutinya. Kristus-lah, selaku Malaikat Hadirat, yang telah memberikan set Hukum-hukum yang sama kepada Musa sekali lagi di Sinai sesudah dia membawa Israel keluar dari Mesir. Dia tidak pernah berubah dan Tuhan tidak berubah, dengan memberi kita satu badan Hukum (lihat Hukum Tuhan [L1]).

Sementara kamu menghampiri Paskah, perhatikan apa yang dituntut dari kita. Lihatlah pada apa yang harus kita lakukan dan sempurnakan. Kita mempunyai waktu yang begitu singkat dan banyak yang perlu dilakukan.

Bekerjalah sementara hari masih siang, kerana akan tiba masanya apabila kita tidak akan mampu bekerja dan Saksi-saksi itu akan mengambil alih selepas kita (lihat karya Saksi-saksi [135)).

Berdoalah agar kita dapat meningkatkan serta menyempurnakan pekerjaan yang ditugaskan kepada kita. Kasihilah sesama sendiri dalam usaha tersebut kerana kita diadili berdasarkan bagaimana kita melayani sesama sendiri di bawah Hukum-hukum Tuhan.

Wade Cox

